Lo Felibritge comenca de se desvolopar dins Aude
qu’aprep la guerra de 1870.

Regent a Aigas-Vivas puei a Carcassona, Aquiles Mir
demissiona de l'ensenhament public tre 1864 e balha
corses d'escritura dins los ostals d'educacion.

En 1869, ven director de la Companhia de la

manufactura de draps de la Trivala a Carcassona.

En mar¢ de 1874, manda unes de sos escrits en lenga
d'oc al Frederic Mistral que l'encoratja. Mir es nomenat
majoral del Felibritge en 1876. A partir d'aqui, arresta pas
de publicar textes que coneisson lo succes mercé a son umor
e a la verbia populara : Lou Lutrin de Lader (1877), poéma
inspirat per la messa de Ladern de Lauquet e illustrat per

Narcis Saliéras ; Lou sermou dal Curat de Cucugna (1884).

Vengut de la borgesia, August Forés signa tre 1876 articles per unes jornals literaris o satirics.
Sos primiers poemas, en francés, son saludats per Mistral e Victor Hugo. En 1875, comenca

d'escriure en occitan. En 1876, rescontra Lois-Xavier de Ricard,
poeta e jornalista d’'Erau. Los dos fondan lo Felibritge roge.
Aquel moviment federalista e anticlerical desira s'afranquir de
la rega conservatritz dels felibres provencals. Per espandir lors
ideas, los dos amics publican en 1877 La Lauseto, armanac
dal patrioto lengodoucian. Forés ven conselhier municipal e
adjunt al consol de Castélnau d'Arri (1878-1880). Nomenat
majoral en 1881, consacra la fin de sa vida a trabalhs sul folclor e
l'istoria locala. Alarga tanben son obra poetica amb los recuelhs Les
Grilhs (1888) e Les Cants del Soulelh (1891). Aqueste franc-macon
anticlerical avia estipulat que volia esser enterrat civilament. Mas,
jol pretexte d'un retorn a la fe al moment de son trepas, sa familha
lo fa sebelir religiosament. Sus intervencion de sos amics (entre losquals
Estieu e Perbosc) e aprep autorizacion del tribunal de Castélnau d'Arri, son cos
es desenterrat puei remés tornar en terra a l'escasenca d'obsequis civils.

Avocat, puei substitut del procuraire, Gaston Jordana s'investis en politica : conselhier municipal,

ven consol de Carcassona d'octobre de 1887 a marg de 1888 a la mort d'Omer Sarraut. Sus clam

de l'oposicion, se l'acusa de fraudaria electorala e es empresonat. Se retira puei al domeni de
Polharies, prep de Carcassona. | escriu l'essencial de son obra e se consacra a las activitats
felibrencas. En 1884, se fa conéisser amb la publicacion d'Histoire du royaume de Pamperigouste,
legenda provencala que dedica a Frederic Mistral. Aquo’s son primier succes literari. Es elegit
majoral en 1894 sens aver escrit plan de linhas en occitan. Met sa pluma e sa sapiéncia al servici
del Felibritge e de la cultura d'oc.

En 1886, Aquiles Mir, August Forés e Gaston Jordana, en companhia d'Aquiles Roquet, lancan la

Revue de l'Aude (que vendra en 1889 Revue méridionale). Los tres an per cap de fondar una escola

felibrenca gu'espelira en 1892, l'Escolo audenco, e que pren per devisa Atax audax (Aude ausard).

LS

AlLIDe

Le DepPartemenT




